
Pocetak obiljezavanja 15. godisSnjice Fondacije Hastor: odrzan mjesecni
sastanak studenata stipendista

U subotu, 17. aprila tekuce godine, stipendisti Fondacije Hastor su petnaestu godisnjicu rada i djelovanja
Fondacije simbolicno obiljezili sastankom u online okruzenju. S obzirom na to da je ovo prvi mjesecni
sastanak otkako je Fondacija postala bogatija za 46 novih studenata stipendista, sastanak je poceo pred-
stavljanjem karakteristika i misije same Fondacije od njenog nastanka, pa sve do danas.

RE I EIE
u znanje i Skolovanje

Direktor Fondacije Hastor Seid Fijuljanin
poceo je spomenuvsi to da je na ovaj ju-
bilej petnaestogodisnjeg kontinuiranog
postojanja zadovoljstvo i Cast vratiti se
na same pocetke te jos jednom podsje-
titi na Cinjenicu da je Fondacija Hastor
osnovana s ciljem da kroz obrazovanje
pomogne mladim ljudima u Bosni i Her-
cegovini te da s istim ciljem djeluje i da-
nas.

Prvobitna zelja da se investira u zna-
nje i skolovanje mladih ljudi, tada jos
osnovaca i srednjoskolaca, s ciliem di-
stribuiranja steCenog znanja i iskustava,
danas daje svoje rezultate. Zahvaljujuci
sistemu zamislienom na nacin da stariji
stipendisti mentori prenose svoja zna-
nja, iskustva i ideje na mlade stipendiste
kroz proces volontiranja, Fondacija Ha-
stor se danas moze pohvaliti velikim
brojem uspjesnih mladih Ludi koji posti-
Zu izvanredne uspjehe na svim poljima.

Ovaj sastanak je bio prilika da se kroz pozitivne
primjere iz prethodnih godina podsjeti na to koliko
su stipendisti Fondacije Hastor oduvijek bili aktivni
u pozitivnim promjenama te kako su kroz volonti-
ranje prvo kreirali, a potom i ostvarili brojne ideje |
zajednicke projekte u svojim lokalnim zajednicama.

Ovakvo djelovanje ima i Siri i plemenitiji znacaj sa-
mim tim sto stipendisti jos od rane mladosti osje-
caju privrzenost svojoj zajednici, a ta privrzenost
kasnije postaje podstrek da se ona cuva, unapre-
duje te, ono najvaznije, da se ne napusta.

To su bile samo neke od specificnosti po kojima se
Fondacija Hastor izdvaja od ostalih slicnih organi-
zacija te se na sastanku skrenula paznja i na Cinje-
nicu da se ona jos prije petnaest godina obavezala
na filantropiju, rad s mladim ljudima te njihov pro-
fesionalni i licni razvoj, sto ocekuje i od svojih sti-
pendista.

lzmedu ostalog, na sastanku se govorilo i o tome
kako se Fondacija Hastor, kao jedna unikatna po-
java u nasoj zemlji, oduvijek bavila sustinom, a ne
formom te je upravo zbog toga, kroz volontiranje
kao svoj najznacajniji segment, ostvarila umreze-
nost mladih, ambicioznih i kreativnih ljudi koji jedni
drugima pomazu, razmjenjuju informacije te sa-
mim tim unapreduju nase drustvo.

Ovaj, kao jedan od posebnijin sastanaka
za svakog clana Fondacije Hastor, sigur-
no je bio prilika da se jos jednom istakne
kolika je cast i privilegija biti dijelom ove
velike i perspektivne zajednice. Stipen-

disti su to i potvrdili pozitivnim reakcijama Petnaest godina postojanja obiljezeno
je i novim ruhom zvanicne web-stranice

Fondacije Hastor cime se simbolicno na-
javljuju novi ciljevi kojima Fondacija, kao
unikatna organizacija ove vrste kako u
Bosni i Hercegovini tako i na Sirem pro-
storu, tezi u buducnosti.

Novi izgled web-stranice

i medusobnim cestitkama na samom kra-
Ju sastanka. Upravo su te Cestitke i ponos
Sto su dio porodice Fondacije Hastor do-
kaz da danas gledamo ostvarenje misije
i ciljeva zamisljenih davne 2006. godine.

PORUKA ZA KRAJ

Direktor Seid Fijuljanin je na samom kraju poslao jednu vaznu poruku, kazavsi kako
su najvazniji i najbolji resurs Fondacije Hastor upravo njeni stipendisti te jos jednom
podsjetio koliko je vazno teziti ka znanju i uspjehu, jer je obrazovanje oduvijek bilo izbor
pobjednika.

o2 | Pripremila: Almina Sabanovi¢

Porodica Fondacije Hastor je u proteklom periodu postala bogatija za cetrdeset sest novih éla-

nova u redovima studenata stipendista. U nastavku imate priliku upoznati neke od njih!

Emir Bakunic

Stipendista Emir Bakuni¢ dolazi iz
Zenice. Trenutno je na prvoj godini Il
ciklusastudijanaMasinskom fakultetuu
Sarajevu, Odsjek za motore i vozila.

Oduvijek je bio ocaran motorsportom,
prije svega Formulom 1 te je njegov kraj-
nji san da postane inzenjer u takvom
okruzenju. To je jedan od razloga zasto
Jje, zajedno s nekoliko kolega sa svog
smjera, osnovao prvi Formula Student
tim Univerziteta u Sarajevu, gdje studenti
prave bolid za utrke te se nadaju da ce se
sljedece godine takmiciti Sirom Evrope.
Navodi jos i da je veliki ljubitelj prirode
te se aktivno bavi brdskim biciklizmmom i
planinarenjem:

Boravak na planini ili u Sumi daje mi odreden osjecaj skromnosti i pokazuje mi zapravo koliko je ¢ovjek
malen i kako je priroda ta koja vlada nama, a ne mi njome. Takoder, bavim se powerliftingom, jednim vidom
fitnes-treninga, jer smatram da je, pored toga sto treba biti obrazovan, nuzno i postojanje zdravog i jakog

tijela.

Za Fondaciju Hastor saznao sam od kolege na fakultetu i bio sam ocaran pozitivnom pricom volontiranja
u lokalnim zajednicama, sto mi predstavlja jednu od primarnih motivacija u radu u Fondaciji. Smatram da
svojim zalaganjem mogu uciniti svoju lokalnu zajednicu makar malo boljom. To je izuzetno bitno pogotovo
tokom pandemije koja je mnoge tesko pogodila. Smatram da se uz pomoc Fondacije Hastor moze uciniti

mnogo dobra za nase zajednice.

Nadija Huski¢

Stipendistica Nadija Huski¢ iz TesSnja
trenutno je studentica druge godine
na Odsjeku zdravstvenih studija Medi-
cinskog fakulteta u Tuzli, na studijskom
programu medicinsko-laboratorijske

dijagnostike.

|zabrala je ovaj program, jer vidi poten-
cijal i buducnost u ovoj grani medicine.
Zelja joj je da svoje dalje akademsko ob-
razovanje nastavi u oblasti medicinske
genetike i inzenjeringa. Pored studija i
volontiranja, svoje slobodno vrijeme voli
provoditi u prirodi sa svojim prijateljima i

porodicom.

Za Fondaciju Hastor cula sam od vaseg bivseg stipendiste koji me je uveo u svijet velike porodice stipendista
ove Fondacije. Odusevile su me price i iskustva s volonterskih aktivnosti i poZeljela sam da budem dio njih!
Inspirise me sto svoje mjesto u Fondaciji dijelim s preko dvije hiljade mladih ljudi koji su ambiciozni i uspjesni
te sanjari koji vjeruju u bolje sutra i u bolju buducnost za nasu drzavu. Zahvaljujem jos jednom na ukazanoj

prilici i povjerenju i radujem se godinama koje su ispred nas!

Ilhana Tinjak

Ilhana Tinjak dolazi iz Sarajeva i stu-
dentica je druge godine Medicinskog
fakulteta Univerziteta u Sarajevu.

ZavrsSila je Prvu bosnjacku gimnaziju
u Sarajevu, a alumna je i OMS ,Mladen
Pozajic’, gdje je pohadala i zavrsila Od-
sjek za klavir. Takoder je Clanica i astro-
nomskog drustva ,Orion". Navodi kako
sebe nikada nije voljela ogranicavati
definiranjem samo jednog pravca inte-
resovanja ili hobija te ju, osim medicine
i prirodnih nauka (posebno fizike), zani-
maju i astronomija, astrofizika, umjetnost,
slikanje, kinematografija, planinarenje i
beletristika.

O konkursu za stipendiranje Fondacije Hastor mamu je obavijestila kolegica s posla koja je ujedno i bivsa
stipendistica Fondacije. Nisam ranije bila upoznata s radom iste te sam, nakon detaljnog istrazivanja i isci-
tavanja o edukaciji i radu Fondacije, pomislila kako je ovo divna prilika za vlastiti daljnji razvoj i doprinos

zajednici u kojoj Zivim.

Vjerujem da je ugovor izmedu mene i Fondacije jedan lijep primjer simbioze: Fondacija meni omogucava

dalje usavrsavanje, a ja zahvaljujuci njoj doprinosim poboljsanju okoline i drustva u kojem zivim.

Ajna Canéar

i historije.

Ajna Canéar dolazi iz Zenice i studentica je
druge godine na Politehnickom fakultetu u
Zenici, Odsjek za softversko inzenjerstvo.

Za Fondaciju Hastor saznala je krajem
srednje sSkole od prijatelja koji su, kako
kaze, za istu imali samo rijeci hvale. Tako
je i sama pozeljela postati ¢lan velikog
I uspjesnog tima te je, nakon prijave na
konkurs, za to i dobila priliku. Svoje slo-
bodno vrijeme posvecuje istrazivanju
novih dostignuca iz oblasti medicine i
tehnologije te ucenju novih koncepata
koji bi joj pomogli u njenom daljnjem ra-
Zvoju i uspjehu. Takoder, vrlo je posvece-
na i neformalnom obrazovanju, gdje kroz
razliCite seminare i edukacije prosiruje
svoja znanja i vjestine iz raznih oblasti po-
put ekologije, udskih prava, tehnologije

Tokom kratkog perioda provedenog u Fondaciji Hastor i druzenja s divnim ljudima, uz njihove preporuke i
sugestije, ostala sam odusevljena knjigama koje su mi preporucili i iz Rojih sam mnogo naucila. Fondaciji
Hastor Zelim doprinijeti svojim trudom, radom i zalaganjem. Smatram da ¢u kroz svoju predanost i volonti-
ranje moci pomoci mladim stipendistima u savladavanju njihovih prepreka, ali da ¢u i ja uciti uz njih. Nadam
se da ¢u moci ostvariti svoj cilj za doprinos i u drugim oblastima. U vrlo kratkom periodu, Fondacija Hastor

Jje ispunila moja ocekivanja, a nadam se da cu i ja ispuniti njena.

Andrej Gradina

Stipendista Andrej Gradina dolazi iz
Sarajeva. Nakon zavrsSetka Srednje mu-
zicke Skole u Sarajevu, upisuje Muzi¢ku
akademiju Univerziteta u Istoénom Sa-
rajevu na smjeru Gitara u klasi renomi-
ranog profesora i kompozitora Vojislava
Ivanovica.

Pored muzike, bavi se fotografijom i
amaterskim planinarenjem. Kako kaze, s
konkursom Fondacije Hastor bio je upo-
znat i ranije preko prijatelja i poznanika te
je preko njih saznao i 0 nacinu rada iste.

Nazalost, zbog trenutne epidemioloske situacije nije primjereno okupljanje ljudi, ali s velikim uzbudenjem
¢ekam povoljan moment za povratak skupnom volontiranju stipendista, a naroc¢ito onom u lokalnim za-
Jjednicama. To bi podrazumijevalo: ¢is¢enje okoline, postavljanje kanti za otpad na mjestima gdje ih nema,
preciséavanje prirode u okolnim parkovima gradova te ukupno odrzavanje cistoce. Takoder bih volio da za
nase stipendiste umjetnike organiziramo neku vrstu izlozbe fotogrdfija, slika, skulptura, tekstova, mozda cak
da odrzimo i koncerte klasicne muzike te da promoviramo i sve druge vrste umjetnosti kojima je Fondacija

zaista bogata.

Hasen Zejéirovié

Hasen Zejéirovi¢ dolazi iz malog mjesta
Ratkovi¢i pored Celi¢a. Student je trece
godine na Fakultetu elektrotehnike u Tuzli
na Odsjeku za elektrotehniku i racunarstvo,
uza naucna oblast - elektrotehnika i siste-

mi konverzije energije.

Slobodno vrijeme provodi baveci se re-
kreativno-sportskim aktivnostima, a isti-
Ce kako se u posljednje vrijeme, svjestan
vaznosti cjelozivotnog ucenja, trudi dalje
usavrsavati znanje koje stjece na fakulte-
tu i dopunjavati ga savremenijim spozna-

jama u oblasti elektroenergetike.

S radom Fondacije Hastor upoznao sam
se jos u srednjoj skoli preko mojih prijate-
lja i poznanika koji su bili stipendisti. Vec
tada mi se misija i ideja Fondacije izuzetno
dopadala iz razloga sto Fondacija, pored
finansijske pomoci, podrske i sigurnosti,
pruZa mogucnost upoznavanja i razmjene
ideja izmedu ambicioznih mladih ljudi si-

rom nase Bosne i Hercegovine.

Trudim se motivisati, savjetovati i bodriti mlade stipendiste da svoje ideje i ambicije sprovedu u djelo te im na
pristupacan nacin, koristeci se opcim, ali i stru¢nim znanjem koje posjedujem, predocavam razne teme koje
obradujemo. Smatram da je najveci uspjeh Fondacije Hastor to sto mladim ljudima omogucava okruzZenje
u kojem mogu slobodno razviti svoje kriticko misljenje i samopouzdanje koje c¢e im biti od velike vaznosti u

buducem kako profesionalnom tako i privatnom Zivotu.

Aleksandra Pukic¢

Aleksandra DBuki¢ je rodena u Bijeljini i
studentica je druge godine Filozofskog
fakulteta Univerziteta u Tuzli na Odsje-
ku za Zzurnalistiku.

Pored studija, sudi odbojkaske utakmice
i posjeduje zvanje republickog odbojka-
Skog sudije. Ucestvovala je u brojnim ra-
dionicama koje su vezane za novinarstvo,
aktivizam mladih i demokratiju.

Preko zvanicne web-stranice Fondacije
sam prikupila informacije i odlucila pri-
Javiti se na konkurs. Ono sto me je pose-
bno privuklo jeste to da nema ogranic¢enja
kada su u pitanju entitetske ili neke dru-
ge granice s kojima sam se susretala pri
konkurisanju za druge stipendije, a pose-
bno me se dojmilo volontiranje koje sma-
tram jako znac¢ajnim za nasu buducnost.

Amir Balti¢

Stipendista Amir Baltic dolazi iz Sarajeva i
trenutno je student cetvrte godine Medi-
cinskog fakulteta Univerziteta u Sarajevu
na smjeru Medicina.

Do srednjoskolskih dana zivio je u
Makedoniji i volio je izradivati rekvizite od
granita. Prije dolaska u Sarajevo, bavio se
raznim sportovima poput kajakarstva i
kosSarke,abiojeukljuceniurazne sportske
klubove. Danas je teretana nesto sto mu
ispunjava slobodno vrijeme kojeg, kako
kaze, zbog fakultetskih obaveza ima jako
malo. Takoder navodi kako voli Citati knji-
ge i pratiti tehnoloski napredak racunara.

Putem stranice ,stipendije.ba“ saznao
sam za Fondaciju Hastor i konkurs Roji je
raspisan u tom periodu. Do tada nisam
znao mnogo o Fondaciji. Prilikom istraZi-
vanja o ovoj organizaciji i svim beneficija-
ma koje donosi, svidio mi se nacin na koji
Fondacija podrZzava ucenike i studente
da budu sto bolja verzija sebe i da na taj
nacin budu uspjesni u onom poslu koji Zele
obavljati.

Biti dio ove Fondacije je izazov, ali sam veoma zahvalan na nesebic¢noj podrsci koja mi je pruzena. Smatram
da svojom snalazljivoscu, kreativnoscu i dobrom organizacijom mogu doprinijeti poboljsanju rada te imati
udjela u predstavljanju Fondacije u najboljem svjetlu iz drugih perspektiva.

Amra Pusina

Amra Pusina dolazi iz Ilijasa i studentica
je cetvrte godine Medicinskog fakulte-
ta Univerziteta u Sarajevu.

Ljubav prema knjizi, fasciniranost
covjekom kao univerzalnim, misaonim i
jedinstvenim bicem koje se ne moze ni
sa ¢im porediti te zelja za njegovanjem
humanosti i altruizma opredijelili su je
za studij medicine. Trostruka je dobitni-
ca priznanja Ponos dekana za najboljeg
studenta u generaciji. Svoje slobodno
vrijeme provodi uz dobru knjigu, film,
muziku, u druzenju, Setnji i volontiranju.

Za Fondaciju Hastor saznala sam putem
drustvenih mreza. Dugo sam vremena tra-
gala za udruzenjem u kojem bih mogla
dijeliti znanja i iskustva s drugima, saradi-
vati, steci nova poznanstva te udruzenjem
koje bi mi bilo podrska na sopstvenom
putu ka napretku i ostvarenju. Odusevile
su me aktivnosti, projekti, pozitivne i inspi-
rativne price stipendista o naporima koji
se ulazu kako bi mladi ljudi savladali pre-
preke i ostvarili svoje snove. Sretna sam i
ponosna sto sam clan ove velike porodice.
Uz kolegice Nevenu i Klaudiju, mentorica
sam dvadesetoro vrijednih i divnih mladih
stipendista i iako nas je epidemioloska
situacija primorala na drukciji vid komu-
nikacije, neizmjerno se radujemo nasim
online sastancima, zajednickom druzenju
i ucenju.

Nevena Kisin

Stipendistica Nevena Kisin dolazi iz
Banjaluke i studentica je Elektrotehnickog
fakulteta pri Univerzitetu u Banjaluci.

Kaze kako se od djetinjstva divila radu
Nikole Tesle i voljela Citati knjige o nje-
govom zivotu, koji joj je vec tada postao
najveca inspiracija. Nevena je zeljela da
razumije njegov rad i zbog toga se odlu-
Cila na studij elektroenergetike.

Pored studija, pomaganje drugima oko mene svakodnevno me ispunjava, pogotovo ako mogu da podijelim
svoje steceno znanje. Iz tog razloga sam na prvoj godini studija postala jedan od ¢lanova BH Futures Foun-
dation. Ta Fondacija mi je pomogla da se razvijem u osobu koja sam sada, a bas preko partnerskog projekta
Fondacije buducnosti i Fondacije Hastor saznala sam i za ovu Fondaciju te, kako dijelimo zajednicki cilj za
kvalitetnijim obrazovanjem i pruzanjem boljih prilika mladim ljudima, poZeljela sam da budem dio i ove za-
Jjednice. Od jula planiram da kroz strucnu praksu nastavim svoje obrazovanje u Njemackoj, ali istovremeno
¢u nastaviti s volontiranjem i pomaganjem drugim studentima.

Harun Hadzo

Harun HadZo je student druge godi-
ne Odsjeka za kompjuterske nauke na
Internacionalnom univerzitetu u Sa-
rajevu. Trenutno studira u Spaniji pre-
ko Erasmus programa razmjene stu-
denata na UMH (Universidad Miguel
Hernandez).

Vecinu slobodnog vremena lietnog ra-
spusta provodi s porodicom u proizvodnji
prirodnih vo¢nih sokova. Pored toga, bavi
se programiranjem, a svoj fokus usmjerio
je ka software developmentu.

Za konkurs Fondacije Hastor saznao sam
putem drustvenih mreza. Smatram da
je rad s djecom odlicna ideja i prilika da
steknemo vece samopouzdanje i da se na-
pravi paralela izmedu ambicija koje smo u
njihovim godinama imali s razmisljanjem
o buducnosti koje imamo trenutno.

Nejra Galijasevi¢

Nejra Galijasevic porijeklom je iz Tesnja,
gdje je zavrSila Srednju tehnicku skolu
Tesanj, smjer Medicinska sestra - tehnicar.

Trenutno je student druge godine
Odsjeka za engleski jezik i knjizevhost
na Filozofskom fakultetu Univerziteta u
Tuzli. U slobodno vrijeme uziva u Citanju,
umjetnosti, ali i samostalnom istrazivanju
o medicinskim, jezickim i raznim drugim
naukama. S dobrobitima i prednostima
volontiranja upoznata je vec¢ od osnovne
Skole, kada je pocela volontirati u svojoj
lokalnoj zajednici, a za Fondaciju Hastor i
njen rad saznala je od svoje kolegice koja
Jje vec nasa dugogodisnja stipendistica.

Fondacija mi predstavlja izvrsnu priliku da
unaprijedim svoja znanja i vjestine, ali i da,
u isto vrijeme, pomognem svome drustvu i
prenesem svoja znanja buducim generaci-
Jjama. Svi stipendisti Fondacije Hastor teze
ka istom cilju - poboljsanju i ocuvanju bo-
sanskohercegovackog drustva. Fondacija
nam pruza najbolje uslove i podrsku kako
bismo zajedno ostvarili taj cilj Samim
tim, svi ¢élanovi Fondacije su kao porodi-
ca i sistem potpore jedni drugima i upravo
su ljudi, koji su dio ove porodice, ono sto
Fondaciju ¢ini posebnom i uspjesnom.




il PREDSTAVLJANJE NOVIH STIPENDISTA

Amina Abaspahic

Amina Abaspahic¢ rodena je u Sarajevu, gdje
po zavrSetku Gazi Husrev-begove medrese
upisuje Odsjek za historiju na Filozofskom
fakultetu Univerziteta u Sarajevu.

Trenutno obavlja funkciju sekretara ISHA
(International Students of History Asso-
ciation) u Sarajevu. U slobodno vrije-
me piSe Clanke za online magazine koji
promoviraju  kulturno-historijsku basti-
nu Bosne i Hercegovine. Fokus njenog
istrazivackog interesovanja je historija
srednjovjekovne Bosne.

Za Fondaciju Hastor saznala sam preko drustvenih mrezZa, buduci da su mnoge stranice za stipendiranje
podijelile konkurs. Prije nego sto sam se prijavila na konkurs, bila sam upucena u rad Fondacije i bila sam
skepticna da li da se prijavim zbog velike konkurencije, ali sam se ipak odlucila na taj korak i sada sam dio
ove velike porodice. S tim u vezi, zahvalna sam Fondaciji Hastor, jer ipak postoji neko ko cijeni rad i trud.

Tina Raspudic¢

Tina Raspudi¢ porijeklom je iz Sarajeva i studentica je druge godine
Medicinskog fakulteta Univerziteta u Sarajevu.

U slobodno vrijeme, Tina se bavi karateom, plivanjem, crtanjem i
zanima se za sudoku, logicke igre, 1Q testove, rubikovu kocku, lego
kocke te sve ono Sto podstice kreativnost, logiku i produbljuje
dijapazon pogleda na svijet.

Za rad i djelovanje Fondacije Hastor cula sam jos i puno prije, ali sam vise
konkretnijih detalja saznala preko nekoliko prijatelja koji su vec izvjestan
period stipendisti. Sretna sam sto postoji nacin da s Fondacijom pomo-
gnem i poboljsam sliku o radu nas kao zajednice.

Abela Rastoder

Nasa stipendistica Abela Rastoder rode-
na je u Sarajevu, gdje po zavrSetku Trece
gimnazije upisuje Pravni fakultet i trenutno
je studentica druge godine.

Pored studija, slobodno vrijeme provodi
uizucavanju stranih jezika i knjizevnosti, a
tecno govori Cetiri strana jezika. Od hobija
izdvaja odbojku, pjevanje i pisanje. Veliku
paznju pridaje formalnom, ali i neformal-
nom obrazovanju. Aktivna je pri organiza-
ciji CEl ,Nahla" i Klubu mladih “Tignum".

Za Fondaciju Hastor saznala sam putem web-stranice koja oglasava konkurse za stipendiranje, a rad
Fondacije pratila sam i prije samog apliciranja na konkurs. Neprikosnoveni su cikliéni odnosi pomoci u
Fondaciji, gdje finansiranjemiosnazivanjem mladih ljudi, Fondacija pomaze namainasim porodicama,amina
potporuipodsticajreagiramovolonterskim angazZzmanom. Fondacija Hastorjeizvanredna prilika za licnoipro-
fesionalno usavrsavanje, kao i umrezavanje s mladim i perspektivnim ljudima, clanovima ove velike porodice.

o9 | Pripremila: Nejla Komar



Bl STIPENDISTA MJESECA

Emrah Tepic¢

Najtglqui indikatori uspjeha u dosadasnjem radu Fondacije Hastor jesu uspjesi njenih sti-
pendista.

Preduzetnost, angazovanost, spremnost za rad i posvecenost volonterskim aktivnostima su neke od
vrlina koje posjeduju nasi stipendisti. Dokaz za spomenuto je stipendista Emrah Tepic, koji shodno svom
dosadasnjem angazmanu, nosi titulu stipendiste mjeseca Fondacije Hastor.

Emrahova prica pocinje u Bihacu, gdje se i rodio. S obzirom na to da je sli-
Jep od rodenja, stalno se suocavao s raznim oblicima diskriminacije i pre-
drasuda. Uprkos tome, nikada nije klonuo duhom i uvijek je, kako kaze, isao
za svojom srecom.

Radi skolovanja, 2005. godine sa svojom porodicom dolazi u Sarajevo.
Svoje osnovno i srednjoskolsko obrazovanje stekao je u Centru za slijepu

i slabovidnu djecu i omladinu. Uprkos odredenim zdravstvenim proble-
mima, bio je odlican ucenik tokom svog obrazovanja u Centru i uvijek je
redovno izvrSavao svoje obaveze. Trenutno je student Fakulteta politickih
nauka, na odsjeku Politologija, smjer Upravljanje drzavom. Emrah kaze da,
iako je zavrsna godina prvog ciklusa studija, to ga nece zaustaviti da se
dalje obrazuje u ovom polju. Planira nastaviti master studij na istom
fakultetu. Fondacija za njega predstavlja veliku podrsku:

Fondaciju Hastor vidim kao jednu veliku porodicu i drugu kucu. Ona je odigrala veliku ulogu u mom
Zivotu. Zahvaljujuéi njoj, moje samopouzdanjue se poboljsalo i dobio sam optimisticki pogled na
Zivot. Ovim putem se zahvaljujem nasoj neprikosnovenoj Fondaciji Hastor sto uspijeva da od nas
napravi pobjednike, velike i uspjesne ljude. Ona je uvijek tu za nas i prati nas kroz cijeli nas Zivot.

Stipendista Fondacije je vec pet godina. Ona mu je bila temelj za volonterski angazman, jer se upravo
kroz Fondaciju upoznao s volontiranjem. Zahvaljujuci Fondaciji, Emrah je postao i ¢lan drugih udruzenja
poput Udruzenja slijepih Kantona Sarajevo, Udruzenja ,Dajte nam Sansu®, Udruzenja ,Samostalan korak”
te Ureda za podrsku studentima. No, ovdje se ne zavrSava prica o hjemu. Postao je i ¢lan projekta pod
nazivom Moj Posao koji predvodi ceska humanitarna i razvojna organizacija pod nazivom People in need.

Cilj ovog projekta, kako Emrah navodi, je ekonomsko osnhazivanje, odnosnho zaposljavanje osoba s in-
validitetom. Takoder, u sklopu ovog projekta nedavno je pokrenuta i kampanja ,Zelim biti dio drustva’,
Ciji je cilj podizanje svijesti kod Sire bosanskohercegovacke javnosti o pravima i ravhopravnosti osoba s
invaliditetom.

O motivaciji za volontiranje u vrijeme pandemije COVID-19 Emrah otkriva:

Volontiranje u pandemijskim uslovima mi je prilicno tezak izazov s obzirom na to da
se sve odvija online, a meni Rao slijepoj osobi rad uzivo znaci mnogo. U mom online
radu veliri problem mi predstavlja to sto nisam u fizickom kontaktu s osobama. Meni

kao slijepoj osobi fizicko prisustvo neke osobe znaci neizmjerno mnogo. Prije pan-
demije, moja mentorica Irena Karamehmedovic je dolazila Rod mene i mogli smo
obavljati volonterske zadatke u sklopu Fondacije. Irena mi je, takoder pomagala pri
izvrsavanju fakultetskih obaveza i rezultati su bili izvanredni.

Fondacija Hastor je ponosna sto njen kolektiv saCinjavaju mladi judi poput Emraha, koji s optimizmmom i
velikim samopouzdanjem koracCaju ka buducnosti Cineci velike korake na tom putu.

m Pripremila: Fatima Gazic¢



@l RAM - RUBRIKA AKTIVNIH MLADIH

RAM je, prema definiciji, radna memorija ra¢unara. U Bosni i Hercegovini, ,radna memorija“ su upravo
proaktivni i marljivi mladi ljudi koji su svojim djelovanjem primjer drustva koje nasa drzava treba. Kroz
ovu rubriku predstavit éemo aktivhe mlade, stipendiste Fondacije Hastor koji, pored volontiranja,
rade fenomenalne stvari i tako predstavljaju Fondaciju u najboljem svjetlu!

ELMA HASANSPAHIC

Elma Hasanspahic¢ je studentica prve godine Ekonomskog
fakulteta Univerziteta u Zenici i stipendistica je nase fondacije
jos od 2018. godine. Elma istice da je ponosna Sto je upravo
Fondacija Hastor bila prva stepenica u njenom aktivistickom
angazmanu te da je kroz nju shvatila vaznost volontiranja i
doprinosa zajednici.

Postavsi stipendistica Fondacije Hastor i krenuvsi sa sastancima
koji su se u to vrijeme odrzavali uzivo, dva vikenda po 5 sati meni
su bila bijeg od svake formalnosti i polahko sam uplivala u svijet
neformalnog obrazovanja.

U tom periodu Elma je pohadala treci razred Ekonomske skole i
donijela je odluku da se uclani u Vijece ucenika svoje skole, jer je
pocela kriticki da analizira stvari koje zahtijevaju promjenu. Na prvoj
sjednici izabrana je za predsjednicu Vijeca ucenika Ekonomske skole
u Zenici. Za nju, sedamnaestogodisnjakinju, ovo je bila jedna velika
odgovornost, buduci da skola broji Cetiri stotine ucenika.

Sliedeca stepenica na njenom putu aktivistickog angazmana bila je Mreza savjeta/vijeca ucenika
Zenicko-dobojskog kantona, koja je u Elmi zapocela izgradnju jednog src¢anog aktiviste. Tu su poceli biti
vidyivi prvi plodovi njenog truda. Naredne godine biva izabrana za istu poziciju cime ispisuje historiju
Skole - ranije niko nije obavljao tu funkciju dvije godine zaredom.

Asocijacija srednjoskolaca u Bosni i Hercegovini je mnogim ucenicima pruzila divne uspomene. Ni Elma
nije izuzetak. Clanstvom u istoj dobila je priliku da putuje kroz cijelu domovinu i da ucestvuje na mnogim
kampovima i seminarima koji su bili od iznimne vaznosti za njeno usavrsavanje u liderstvu i slicnim vje-
Stinama. Neko vrijeme je bila ¢lanica najvece svjetske omladinske organizacije AIESEC, koja joj je pruzila
veliku koli¢inu znanja iz oblasti projektnog menadzmenta.

Mogu slobodno reci da je pandemija uradila
svoje te da je vecinu aktivnosti pomjerila u online
svijet, ali se i dalje trudim doprinositi zajednici i
podstaknuti druge ljude da rade isto. Moj doprinos
zajednici na koji sam najponosnija jeste ucesce u
realizaciji inicijative Centra za mlade Zenica, gdje

sam prosla obuku za menadzere omladinskog
centra te danas Zenica ima funkcionalan prostor
koji okuplja sve mlade ljude ovoga mjesta. Ucesce
u ovoj prici ucinilo me je zaista ponosnom.




sl RAM - RUBRIKA AKTIVNIH MLADIH

Jos kao dijete, Elma je mastala o scenii sebi ha daskama koje zivot znace, a u ovoj godini dobila je i priliku
za to. Nakon audicije, dobila je ulogu u predstavi ,Mladi u doba korone’, gdje je mogla da iznese svoje
nezadovoljstvo u svojstvu mlade osobe koja je prosla kroz pandemiju. Cilj je bio prenijeti judima poruku
kako se mladi osjecaju u jednom ovakvom vremenu. Neizmjerno je zahvalna Studio Teatru koji je u njoj
probudio jos vecu ljubav za teatrom i u kojem je upoznala divne ljude. Trenutno je ¢lan Upravnog odbora
istog.

Pocetkom 2021. godine s kolegama sam pokrenula novu nevladinu orga-
nizaciju u Zenici pod nazivom ,,Rotaract klub*, koja djeluje u sklopu Rotary
kluba Zenica, gdje nastojimo nasim ¢lanovima ukazati na vaznost volon-
tiranja i angazmana u zajednici.

Pored svega ispricanog, tu su mnogi certifikati i pobjede na debatnim takmicenjima, hakatonima i
mnostvo lijepih uspomena koje nosi za ove tri kratke godine. Na kraju, ono sto je posebno vazno jeste to
da ne namjerava ovdje stati. Po njenom misljenju, itekako je vazno da mladi budu aktivni ¢lanovi svoje
zajednice i to govori jer istinski vjeruje u izreku da na mladima svijet ostaje. Nas mlade ljude vidi kao one
koji trebaju mijenjati drustvo.

Kao sto sam vec¢ spomenula na pocetku, Fondacija Hastor bila je moja prva stepenica i te-
melj mog aktivistickog angaZzmana, na sto sam neizmjerno ponosna. Ponosna sam sto se
Fondacija proteZe kroz cijeli moj aktivisticki angaZzman, ona je uvijek tu i bodri me i defini-
tivno je smatram svojim osloncem kroz cijeli moj put. Moja poruka za stipendiste Fondacije
Jjeste - najbolji projekt na kojem cete raditi upravo ste vi. Zbog toga je vazno da radite na
sebi, svojim vjestinama i kompetencijama, spoznate vaznost volontiranja i neformalnog
obrazovanja te da razvijate Rriticko misljenje i mijenjate drustvo u kojem Zivite.

Pripremila: Nedzma Latic



B 1ZVJESTAJ MJESECA

DZzenana Mehmedovi¢
Volonterski angazman

Ovomjesecno lokalno volontiranje zapocela sam u 10 sati. Za ovo volontiranje sam odlucila da se priklju-
¢im manjoj grupi mladih Judi, kako bih im pomogla u realizaciji uredenja djecijeg igralista u nasoj mjesnoj
zajednici. Svi znamo da su djeca ukras svijeta i da njihovi osmijesi bude nesto posebno u Covjeku, a ovaj
put sam i ja odlucila da budem razlog njihovog osmijeha, srece i uzbudenja.

Prije nego sto smo poceli s uredivanjem, prvo smo napravili plan djelovanja - sta i kako cemo raditi
tokom nase male akcije.

Znamo da djecije igraliste treba da bude Sareno, raznobojno i veselo, stoga smo prvo odlucili da unese-
mo malo boje u njihov svijet te smo prvo poceli s farbanjem juljacki, klackalica, tobogana i svega ostalog
na nasem malom igralistu. S obzirom na to da je nedavno bio i Dan planete Zemlje - 22. aprila, poslije
farbanja smo pokupili smece koje smo pronasli na igralistu i u okolici igralista. Osim toga, posadili smo
cvijece i borice, kako bi to sve izgledalo sto ljepse i urednije. Naravno, nismo zaboravili ni ha pticice, koje
su redovni gosti ha nasem igralistu te smo uspjeli da napravimo kucicu za ptice, kako bi djeca mogla
ostaviti mrvice hljeba za njih.

Moram reci da mi je dan prosao predivno, a znala sam da sav trud nije bio uzalud nakon sto sam vidjela
osmijehe djecice kada su vidjeli svoju malu oazu srece. Nase malo zaista nekome znaci puno.

Vanja Muratovic

Majida Haskovic

Ajka Camdzi¢ Merima Osmanovic Said Kamenica

Fondacija Hastor
moj je drugi dom

U Njoj sam upoznao
prijatelja sto.

U njoj se pravila postuju,
ljubav, sloga, red,

Rad i mir,

u njoj odjekuju.

Mentorice Ajka, Irma i Eldina
znanje Sire, uce nas svemu
jubazne su i divnhe.

Enisa, Kerim, Merjem, Hena
prijatelji su pravi,
slozni smo svi i nista nam ne fali.

Fondacija Hastor
nas je mali raj,
nasa Fondacija
ima pravi sjaj.

%’mn %ﬁ/@éé

Osnovna Skola ,Avdo Smailovic¢’, Sarajevo




il ZANIMLIJIVOSTI

Vjestacka ili, kako je jos poznato,
umjetna inteligencija (Ul, eng. Al)
opisuje podrucje kompjuterske
nauke koja se bavi razvojem inte-
ligentnin alata, masina, aparata i
aplikacija koje reagiraju i uce kao
judi. Tehnoloski dizajn Ul siste-
ma podrazumijeva razumijevanje i
analizu jezika, govora ili pak slike.
Na taj nacin sistem uci kako ce re-
agirati, odnosno rijesiti neki zada-
tak. Ovaj sistem napravljen je kako
bi covjeku olaksao svakodnevne
obaveze i zadatke.

NA KOJI SE NACIN
TO OSTVARUJE?

B Sofija?

Vjestacka inteligencija je sistem koji se nalazi u gotovo svakom uredaju koji danas koristimo, pocevsi
od Google-asistenta te nekih drugih aplikacija koje imaju sli€énu ulogu. Sistem Ul je veoma koristan za
ljudsku populaciju, no, moramo razumjeti da ne moze zamijeniti covjeka. Na temelju ove inteligenci-
je, nastao je robot trece generacije po imenu Sofija (Sophia).

Sofija je u mogucnosti da govori, komunicira s judima i prilagodi se njihovom ponasanju, a u mogucnosti
jeisimuliratiizraz lica i pokreta osobe. Moze prenijeti vise od 60 emocija. Sofija je nastala na bazi tehnologije
prepoznavanja govora od maticne firme ,Alphabet’, koju je osnovao Google. Sve to je proizvod vjestacke
inteligencije. Aplikacije koje danas koristimo poput Google Maps, Google Translate i sl. dostupne su za-
hvaljujuci ovim tehnologijama.

Projekti koji se danas razvijaju i koji su bazirani na ovom sistemu u skladu su s pristupom Evropske unije
te svakodnevno olaksavaju judima. Jedan takav projekt je i proizvodnja automobila s automatiziranom
voznjom. Sta to znaci? Covjek ¢e, dok bude vozio, moci obavljati druge zadatke, jer ¢e, zahvaljujuci siste-
mu Ul, automobil voziti sam. Ova vrsta automobila, kojima upravljaju Ul sistemi, upotrebljava senzore koji
imaju ulogu vida, sluha i motorickinh radniji.

Razvijanje vjeStacke inteligencije nije samo po sebi cilj ve¢ ima ulogu da olaksa ljudima u svim
segmentima zivota. Ukoliko zelite saznati visSe o ovoj temi, toplo preporucujemo filmske sadrzaje o robotu
Sofiji te opcenito o robotici i vieStackoj inteligenciji poput

m Pripremila: Fatima Gazic¢



il BUDIMO KONKURENTNIUD!

KAKO OSTAVITI POZITIVAN PRVI UTISAK?

U 21. vijeku nije dovoljno imati odlican uspjeh u obrazovnom procesu da bi se osoba ucinila
atraktivnom na medunarodnom nivou, nivou studija ili zaposlenja.

Nerijetko se moze vidjeti i cuti da su mladi Judi koji su skoro diplomirali ili magistrirali nezaposleni, a da su
pritom slali svoje biografije (Curriculum Vitae) na nekoliko objavljenih konkursa. Sve manje mladih zna da
pravilno koristi online resurse kojima raspolazu (npr. pravilno koristenje e-maila). Ova rubrika ima za cilj
edukacije, seminare, programe razmjena, ali i pokazati na koji to nacin studenti na medunarodnom nivou rade
na vlastitom unapredenju.

U danasnjem drustvu, kada je dovoljno samo nekoliko sekundi za stjecanje dojma o nekome, jako je
vazno znati kako na pravi nacin iskoristiti tih nekoliko sekundi u vlastitu korist. Prvi utisak vrlo lahko moze biti
presudan za zeljeno zaposlenje, priliku za staziranje ili participaciju na neformalnom edukativnhom seminaru.
Ovog mjeseca cemo vam kroz rubriku ,Budimo konkurentni(ji)!* dati nekoliko savjeta o tome kako ostaviti
pozitivan prvi utisak.

B Ppazljivo birajte odjevnu kombinaciju!
Za dobar prvi utisak jako je vazno pazljivo odabrati odjevnu kombinaciju, boje odjece i cipele.

Ukoliko obucete neki odjevni predmet (npr. sako, kosulja) koji vam ne pristaje idealno ili je za broj veci ili ma-
nji, to moze negativno djelovati osobi s druge strane razgovora. Prikladna odjeca u veliCini koja vam idealno
pristaje ostavit ¢e daleko pozitivniji dojam vas kao samopouzdanih, fleksibilnih i uspjesnih osoba. Cipele su
takoder vazne za pozitivan prvi utisak — ukoliko nisu Ciste i prikladne izboru odjece, mogu ostaviti utisak da ste
lijeni ili nemarni, sto svakako ne zelite. Urednost se ¢esto povezuje sa savjesnoscu, pa je i zbog toga izuzetno
vazno obratiti paznju da su i odjeca i cipele uredni. Izbor boje odjece je ipak stvar licnih preferencija, ali istra-
zivanja pokazuju da su kod ispitanika koji su dobili zeljeni posao najodabranije boje crna i plava. Ipak, vazno je
imati na umu da je izbor boja potrebno prilagoditi prilici - ukoliko aplicirate na kreativan posao, gdje se njeguje
raznolikost, jarke boje nisu losa opcija.

B Rukovanje je vazno!

Prvi utisak se, pored vizuelne privlaénosti, ostvaruje i putem rukovanja prilikom upoznavanja.

Vase rukovanje moze reci mnogo o vasem karakteru osobi koju upoznajete. Cvrsto rukovanje znak je ekstro-
vertnosti, emocionalnog izrazavanja, ali i sposobnosti i samopouzdanja. Prilikom rukovanja, pozeljno je ostva-
riti kontakt ocima te uputiti osmijeh osobi koju upoznajete. Ukoliko vam je stisak ruke previse jak, to moze biti
znak agresivnosti i zelje za dominacijom, a ukoliko je previse slab, to pokazuje da ste nesigurni u sebe. Zbog
toga je vazno pronaci siguran balans jacCine stiska ruke.

B Budite prijateljski nastrojeni!
Za ostvarenje pozitivhog prvog utiska izuzetno je vazno da ste prijateljski nastrojeni.

Ukoliko ste uz ostvaren kontakt ocima i nasmijani, entuzijasticni i optimisticni, ostvarit cete dojam pristupacne
osobe s kojom je lahko razgovarati, a svaki poslodavac sigurno zeli takvu osobu u timu. Nemojte se plasiti
da otkrijete neke vase licne oznake kao ni da postavljate pitanja osobi s kojom razgovarate. Kada postavljate
pitanja, to ostavlja utisak da aktivno slusate sagovornika. Ne zaboravite da spominjete ime vaseg sagovornika
u razgovoru, jer ce to ostaviti dojam osobi da ga/ju prepoznajete i cijenite.

B Dodite na vrijeme!

Za pozitivan prvi utisak neminovno je da dodete na vrijeme, bez obzira na to na koga Zelite ostaviti
pozitivan utisak.

Idealno je doci 10-15 minuta ranije, ali ne i ranije od toga, jer bi osoba (ukoliko ¢ekate vazan razgovor) s kojom
se sastajete mogla osjecati pritisak da pozuri. Ono sto je vazno jeste da ne kasnite, jer kasnjenje ostavlja dojam
da ste nepouzdani i da vam vrijeme sagovornika nije vazno, pa zato radije na razgovor krenite i ranije zbog
mogucih guzvi u saobracaju.

Nadamo se da su vam ovi savjeti pomogli da bolje razumijete kako
da ostavite pozitivan prvi utisak!

Pripremila: Una Karabeg

Koje je boje cvijet sto nikne iz pupoljka mladosti?

Kad bih saznala, dotakla bih sve radosti.

Ako je plav,
Mozda lici na nebo

Pa te pusta da letis visoko, slobodan

A da ne padnes tlu, umoran.

Ako je roz,

To je behar sto popne se na drvece
Pa mi miriSe na proljece i ljubavi davne
Nikada na jeseni tesko dosanjane.

Ako je, ‘pak, zelen,

To je trava po kojoj bosonoga hodim
Pa odlutam u svijet bez zla i tuge

| ¢im se svijetu ovom vratim, ponovo bih da snim.

Ako je siv,
Onda je to onaj strasni oblak

Koji nad glavama nasim pred kisu se rodi

Pa bjezimo, ne znajuci kakva Milost s njime hodi.

Znas, pjesnikinjo,

Ovaj cvijet ne cvijeta isto svima.
A bez njega ne znas ni da li te ima.

Nekom je radosno zut,

Dok neciji crnilom boji svoj put.

Ono sto znati moras je da svakome

Ama bas svakome
Kad tad uvene
| onda vise nije ni vazno koje

6/76(62%0, /[a/ﬁ(’

==

~N~
FONDACILA

HASTOR

boje bio je.

AT
S0

Kontaktirajte nas!

Bulevar Mese Selimovica 16,
Sarajevo
033 774 789
033774 823
fondacija@hastorba

%

Redakcija

Maida Husnic
Almina Sabanovi¢
Una Karabeg
Nejla Komar
Emra Kulo
Nedzma Lati¢
Alek Isakovic
Fatima Gazi¢

Graficki dizajn
Belma Gutli¢

Kemil Bektesi
Edna Porca

Naslovnica

Belma Gutli¢, “Baloni’,
akvarel na papiru



